ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը.
[bookmark: _GoBack]«Բաժնետիրական ընկերությունների մասին» ՀՀ օրենքի 2-րդ հոդվածի 5-րդ մասի համաձայն՝ ընկերությունն իրավունք ունի օրենքով սահմանված կարգով բացելու հաշիվներ Հայաստանի Հանրապետության և օտարերկրյա պետությունների բանկերում, իսկ 50 տոկոսից ավելի պետական կամ համայնքի կամ պետական ու համայնքի բաժնեմասեր (հանրագումարով) ունեցող Ընկերությունը, ինչպես նաև 50 տոկոսից ավելի պետական կամ համայնքի բաժնեմաս կամ պետական ու համայնքի (հանրագումարով) բաժնեմասեր ունեցող Ընկերության հիմնադրած Ընկերությունը կարող է բացել հաշիվներ նաև պետական ֆինանսների կառավարման բնագավառում Հայաստանի Հանրապետության կառավարության կողմից լիազորված պետական կառավարման համակարգի մարմնի գանձապետարանում:
ՀՀ փոխվարչապետ Մհեր Գրիգորյանի մոտ տեղի ունեցած քննարկման արդյունքներով որոշվեց նախաձեռնել գործընթաց ներդրումներ կատարելու նպատակով ՀՀ պետական բյուջեից «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերությանը հատկացված (հատկացվող) և առևտրային բանկերում պահվող (ներառյալ՝ ավանդադրված) դրամական միջոցների բանկային սպասարկումն իրականացնել ՀՀ գանձապետարանի կողմից և այդ նպատակով ՀՀ գանձապետարանում բացել արտաբյուջետային հաշիվ: 
Նախագիծը կոչված է ապահովելու ՀՀ կառավարության 2019 թվականի փետրվարի 8-ի «Հայաստանի Հանրապետության կառավարության ծրագրի մասին» թիվ 65-Ա որոշմամբ հավանության արժանացած ՀՀ կառավարության ծրագրի 8.2-րդ կետով ամրագրված դրույթները: Մասնավորապես պետական կառավարման համակարգի արդյունավետության խնդիրն ուղղակիորեն կապված է հանրային միջոցների, այն է՝ բոլորիս կողմից վճարվող հարկերի արդյունավետ ծախսման հետ։ Ծախսային քաղաքականության արդյունավետության բարձրացման տեսանկյունից Կառավարությունը կարևորել է հանրային ֆինանսների նպատակային, խնայողաբար և արդյունավետ օգտագործումը: 
ՀՀ կառավարության 2019 թվականի նոյեմբերի 28-ի Պետական ֆինանսների կառավարման համակարգի 2019-2023 թվականների բարեփոխումների ռազմավարությունը և պետական ֆինանսների կառավարման համակարգի բարեփոխումների 2019-2023 թվականների գործողությունների ծրագիրը հաստատելու մասին թիվ 1716-Լ որոշմամբ հաստատված պետական ֆինանսների կառավարման համակարգի 2019-2023 թվականների բարեփոխումների ռազմավարությունը, որով, ի թիվս այլնի, ՀՀ կառավարության հանձնառությունն է պետական ֆինանսների նպատակային, խնայողաբար և արդյունավետ օգտագործումը։
Ելնելով վերոգրյալից և նկատի ունենալով, որ գանձապետական միասնական հաշիվը հնարավորություն է տալիս համախմբել Հայաստանի Հանրապետությանը և համայնքներին պատկանող դրամական միջոցները ու ապահովել հանրային ֆինանսների նպատակային, խնայողաբար և արդյունավետ կառավարման համակարգ, առաջարկվում է Ընկերությանն ապահովել ներդրումներ կատարելու նպատակով ՀՀ պետական բյուջեից Ընկերությանը հատկացված (հատկացվող) և առևտրային բանկերում պահվող (ներառյալ՝ ավանդադրված) դրամական միջոցների փոխանցումը Ընկերության բանկային սպասարկման համար բացված գանձապետական հաշվին (հաշիվներին):

2. Կապը ռազմավարական փաստաթղթերի հետ.
ՀՀ կառավարության 2019 թվականի նոյեմբերի 28-ի Պետական ֆինանսների կառավարման համակարգի 2019-2023 թվականների բարեփոխումների ռազմավարությունը և պետական ֆինանսների կառավարման համակարգի բարեփոխումների 2019-2023 թվականների գործողությունների ծրագիրը հաստատելու մասին թիվ 1716-Լ որոշմամբ հաստատված պետական ֆինանսների կառավարման համակարգի 2019-2023 թվականների բարեփոխումների ռազմավարությունը, որով, ի թիվս այլնի, ՀՀ կառավարության հանձնառությունն է պետական ֆինանսների նպատակային, խնայողաբար և արդյունավետ օգտագործումը։

3. Առաջարկվող կագավորման բնույթը.
Նախագծով նախատեսվում է Ընկերության բանկային սպասարկման համար ՀՀ գանձապետարանում բացել արտաբյուջետային հաշիվ (ներ) և ներդրումներ կատարելու նպատակով ՀՀ պետական բյուջեից Ընկերությանը հատկացված (հատկացվող) և առևտրային բանկերում պահվող (ներառյալ՝ ավանդադրված) դրամական միջոցների փոխանցումն իրականացնել Ընկերության բանկային սպասարկման համար բացված գանձապետական հաշվին (հաշիվներին):

4. Ակնկալվող արդյունքը.
Նախագծի ընդունման դեպքում ակնկալվում Ընկերության կողմից ՀՀ կենտրոնական գանձապետարանում ավանդադրում կատարելու միջոցով ապահովել լրացուցիչ նախադրյալ հանրային միջոցների արդյունավետ և խնայողաբար ծախսման համար:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ ՀՀ պետական կամ տեղական ինքնակառավարման մարմնի բյուջեի ծախսերի և եկամուտների էական ավելացում կամ նվազեցում չի նախատեսվում:

6. Նախագծի ընդունման առնչությամբ այլ իրավական ակտերի ընդունման անհրաժեշտության մասին.
Նախագծի ընդունման կապակցությամբ այլ իրավական ակտերի ընդունման անհրաժեշտություն չկա:
